
Nd. 6S9. Nefndarállt

um frv. til laga um atvinnu við vélagæzlu á islenzkum gufuskipum.

Nefndin telur þess fulla nauðsyn, að sett verði lög um þessa atvihnu- 
grein. Hún telur frumvarpið mega vera svo að efni sem það kom frá hv. Ed., 
og leggur til að það verði samþykt. Þó að þvi tilskildu, að síðari liður 6. gr. 
sé eigi nema bráðabirgða ákvæði og heimildin því að eins notuð, að enginn hæfur 
maður með islenzku prófi bjóðist. í þvi trausti, að svo verði með farið, lætur 
nefndin þennan lið standa óbreyttan, svo að málið þurfi eigi að hrekjast milli 
deilda að svo áliðnu þingi, en lætur nægja að lýsa yfir þvi, að úr þessu ákvæði 
megi með engu móti gera dyr til inngöngu erlendum keppinautum, þá er bætt er 
úr vélstjórafæðinni hér.

Nokkrar smábreytingar vill nefndin og láta gera, þær er enga þarf at- 
kvæðagreiðslu til:

1. Að leiðrétta eina eða tvær prentvillur, sem i því eru.

2. Að heiti þeirra manna, er vélunum stýra, sé samsett með stofni orðsins 
vél, en ekki með eignarfalli, svo sem viðast er gert i frv.

Verða þá heitin: vélstjóri, yfirvélstjóri og undirvélstjóri.

3. Að fyrir: »m. m.» i 5. gr. verði sett o. fl.

